
Ujednom od ranijih brojeva Bosanske pošte
pisao sam o tome kako se u Šahovskom sa-
vezu Hrvatske dobro radi i kako su rezultati

vidljivi. Sve reprezentativne kategorije su vrlo ak-
tivne, a vrhunski igrači se dodatno stimulišu na tur-
nirske aktivnosti. Dobili su nekoliko novih nosilaca
titula. Zdenko Kožul je bio prvak Evrope. Jedna su
od rijetkih zemalja gdje se održava ženski zatvoreni
turnir pod nazivom ”Cvijet Mediterana”. U Hrvatskoj
se organizuje više turnira nego u ostatku bivše Ju-
goslavije, ali većinom u primorju i Slavoniji.
Posljednja tačka njihovog programa je bio jak open
u Zagrebu, za balkanske prilike, s visokim premi-
jama.
Na ovom turniru, sa gotovo dvije stotine igrača,
Bosnu i Hercegovinu su predstavljala dva velemaj-
stora: Predojević i Šarić. Društvo malo, ali oda-
brano. Borki je bio najviše rejtingovani igrač. Igrao
je od početka do kraja za prvim stolom i njegova po-
bjeda na turniru nije dolazila u pitanje. Šest pobjeda
i tri remija je fantastičan rezultat. Istina, isti broj
poena imali su na kraju i Cebalo i Ljubičić, ali po do-
datnim kriterijima Borki je najbolji. Zato je u
posljednjem kolu brzi remi uslijedio upravo protiv
Šarića.
Za one koji ne znaju da pojasnim šta su dodatni kri-
teriji. Kad dva ili više igrača osvoje isti broj poena
onda se najčešće gleda čiji su protivnici osvojili naj-

više poena, a ako ni to nije dovoljno, ko je susreo
najjače protivnike prema rejtingu. Izgleda kompliko-
vano, ali je vrlo jednostavno.
Ovom pobjedom i dobrim rezultatom u Moskvi na
najjačem svjetskom openu, na upravo objavljenoj
listi FIDE Borki ima rejting 2609. Granicu od 2600
ranije su iz BiH prešli samo Sokolov i Nikolić. Dobar
znak za dolazeći Bosnin turnir u maju. Da napome-
nem da mu je samo dvadeset godina.
Ibro Šarić je bio solidan plasmanom od 4. do 9. mje-
sta.

Ćelepirević - Predojević
1.e4 c5 2.d4 cxd4 3.c3 d3!? Ovaj gambit je sasvim
moguće prihvatiti, ali je Borki ubijeđen da može na-
digrati protivnika bez velikih komplikacija. 4.Lxd3
Sc6 5.Sf3 d6 6.0–0 Sf6 7.h3 Sprečava Lg4. 7...g6
Crni igra kao u zmajevoj odbrani, ali u povoljnoj ver-
ziji: bijeli je bez napada u h-liniji. 8.Lg5 Lg7 9.Sbd2
0–0 10.Te1 b6 11.Da4 Dc7 12.Tad1 a6! [Borki ne
želi da dozvoli 12...Lb7 13.La6!?] 13.Sf1 Lb7
14.Sg3?! [14.Se3!? je jače. Zbog prijetnje Lxf6, uz
Sd5, bijeli postiže protivigru.] 14...Tac8 Bijeli je
“razvio” sve figure, ali nedostaje jasan plan. Crni je
već spreman za akciju na daminom krilu. 15.Lb1 h6
16.Le3 Sa5 17.b3?! b5 18.Da3 Sc6 19.Dc1 Kh7
20.c4 Sd7 21.c5? Gruba greška. I poslije drugih na-
stavaka crni bi bio bolji, ali nije bilo razloga za ovo

“poziciono samoubistvo”. 21...dxc5 22.Lxc5 Tfd8
[22...Sxc5 23.Dxc5 Sd4 izgleda jako, ali poslije
24.Dxc7 Sxf3+ 25.gxf3 Txc7 26.f4! Lc3 27.Te3 bijeli
ima dobre šanse za spas.] 23.De3 [23.Le3 je intui-
tivno bolji izbor. Međutim, poslije 23...Da5! crni
zadržava ozbiljnu inicijativu.] 23...Sxc5 24.Dxc5 e6
Lg7 je jači potez. 25.a4? bijeli dobrovoljno slabi b-
pješaka. [25.Txd8 Dxd8 26.De3 još uvijek pruža
otpor, napr. 26...Se5!? (26...Sd4!? 27.Td1 e5
(27...Sxf3+ 28.Dxf3 De7) ) 27.Sxe5 Lxe5 28.Se2
itd.] 25...b4 26.Ld3 Sa5 27.Dxc7 Txc7 28.Lc4
[28.Le2 Txd1 29.Lxd1 Tc1 i crni dobiva.] 28...Tdc8
29.Sd2 Lc3 30.Te2 Td8 31.Kf1 Sxc4 32.bxc4 Tcd7
33.Ke1 b3 Trijumf strategije crnog. Bijeli je potpuno
vezan. 34.f3 Txd2 35.Texd2 b2? [35...Txd2 je jed-
nostavnije. Mislim da je Borki bio u cajtnotu.] 36.Sf1
Lc6 37.Ke2 Tb8 38.Tb1 Lxa4 39.Kd3 Tb3 40.f4
Ta3 0–1

Jedne subote s početka juna
stigoše Kozlučani u Vitinički
Kiseljak na otvorenje sezone.

Nakon što na izvoru Dvojka popiše po
čašu kiseljaka, sjedoše za hastal pred
Abdulahovom pekarom. Dan ranije
poručili su da im se spreme ćase
đuveča za mezu.
- Gotov je đuveč, a ćase su još u
pekari, s kraja, da bude vruće meze
kad ga stavim pred vas, veli Abdulah,
koji prvo posluži rakiju onima koji piju
alkohol, a pred trezvenjake metnu po
flašu kiseljaka.
- Je li ovo Fehimagina rakija? – upita
Safet Šišić kad popi prvi štamplić.
- Jašta je nego Fehimagina, zar neko
drugi umije ispeći vaku rakiju,
odgovori Suljo Purak, umjesto
Fehimage.
Onda Abdulah stavi lepinje i ćase pred
goste i na nečiji upit kako je pripremio
đuveč kaza: «Red masnijeg mesa, pa
red pirinča, pa opet red mesa, te red
luka, opet meso, pa krompir...»
- Mašala! – povikaše gosti uglas.
- A, u koga si kupio meso? - upita
Jakup, koji ih je dovezao u svom
fijakeru.
- Poslao mi Hapeta iz Kozluka, znam
da svi vi meso uzimate u Hapete,
odvrati Abdulah, a gosti onda počeše
razvezivati ćase koje su bile pokrivene
kožom.
- Svaka ti čast, Abdulahu, kaza Suljo
Purak.
Fehimaga Bektašević, koji je sjedio na
čelu sofre, zamezi malo pirinča, pa
krompira, te reče: «Ohoho, blago
nama, što ćemo uživati...»
- Gdje si rashladio ovu rakiju? – pita
Jakup.
- U potoku, zar se rakija more bolje
rashladiti na drugom mjestu...
Kad Fehimaga uze komadić mesa iz
ćase i poče žvakati, iskolači oči, pa
ispljunu taj komadić.
- Nećemo sad o politici, Fehimaga,
kaza Suljo Purak.
- Nije ovo Hapetino meso, Abdulahu,
veli Fehimaga, a onda iz ćase uze još
jedan komadić mesa, ode do česme,
ispra meso i vrati se za hastal. «U tom
đuveču su ćevapi, a ne meso», kaza.
- Đuveč za tebe, Fehimaga, ja sam
ujduriso, čepove sam stavio zato što
si ti meni prije dvije godine turio u
đuveč pola riže, a pola bijelih
kamenčića koje sam ja šutke
progutao, a samo ja znam kako je bilo
u mom stomaku, veli Suljo Purak.
Fehimaga mudro ušuti, Abdulah onda
pred Fehimagu stavi drugu ćasu s
pravim đuvečom, a Safet zapjeva:
«Ah meraka u večeri rane, sastala se
družba akšamlija...»

***
Đuveč na turskom doslovno znači
zemljana tava, tendžera, ćasa. U nas
je đuveč vrsta jela: komadi mesa
pomiješani s rižom, krompirom i
lukom, pečeni u zemljanom sudu.
Najbolji đuveč pripremali su pekari u
bosanskim kasabama.

Boki
jača rejting

Rješenje: 1.Dg5+ Kh8 2.Th4 mat

ZA
DA

TA
K:

 B
ije

li n
a p

ot
ez

u, 
ma

t 
u d

va
 po

tez
a


